
Scena Ottava




Dottore TIRITOFOLO e detto.



TIR. (Esce dalle camere di Giacinto -

con importanza mantenuta durante tutta la scena).

Mæ padron riveritiscimo

Son feliçe de trovâlo

TOM. (con ansietà) Oh Dottore.

TIRIT. (con importanza e mistero) Affare serio 

No vorrieìvo disgustâlo!

TOM. (spaventato) Ma davveì?

TIRIT. (c. s.) Se devo dighela

Comme ho visto, esarminou

Se trattieva de rachitide

E o l'é ûn caxo complicôu

TOM. (c. s.) Comme?

TIRIT. Gh'intra ûn pö de scrofola

Penetrâ nell'organismo

Che a s'é esteisa in ta parotide

E a diventa rachitismo

Gh'assegûro sciö Tomaxo

Ch'o l'é proprio ûn bello caxo

TOM. Scì, ma intanto sciä me digghe

Che San Giœumo o benedigghe

TIRIT. Mi g'ho dïto e ripetûo

Ch'o me sembra ûn pozzo scûo.

TOM. (spaventato) Pozzo scûo! Meschin de mi,

TIRIT. Cäo scignor, a l'é coscì!

TOM. Unn-a figgia robûstiscima

Ch'a n'é stæta mai in letto!

TIRIT. Scì, sarà ... , Mia a l'é linfatica

Chì sta o punto, sta o difetto,

Questo spiega come l'ugola

Aoa a segge atrofizzâ

Da-i umori, e pe-a paralisi

A no posse funzionnâ

